


Höfundar: Kári Viðarsson/Hallgrímur H. Helgason
Meðhöfundar: Birgir Óskarsson/Freydís Bjarnadóttir

Leikstjóri: Árni Grétar Jóhannsson
Leikarar: Freydís Bjarnadóttir/Kári Viðarsson

Hönnun hljóðmyndar: Ragnar Ingi Hrafnkelsson
Hönnun sviðsmyndar: Kári Viðarsson

Hönnun lýsingar: Friðþjófur Þorsteinsson/Robert Youngson
Hönnun veggspjalds og leikskrár: Ragnheiður Þorgrímsdóttir

MAR



Skarðsvík tók þátt í Björgunaraðgerðum vegna Elliða, ásamt mörgum bátum frá 
Snæfellsnesi. Á heimleiðinni kom leki að bátnum og varð það úr að báturinn sneri 

ekki aftur heim úr leitinni. 
Sigurður Kristjónsson, frá Hellisandi, var skipstjóri og aflakló á Skarðsvík þegar 

slysið átti sér stað. Hér er stutt brot úr viðtali við Sigurð, sem tekið var í tengslum 
við undirbúning sýningarinnar.

Sigurður: Þetta var sjötíu áttatíu tonna bátur (Skarðsvíkin) ... já ... smíðaður í 
Danmörku. Ég sótti hann þangað ... þótti gríðarlega fínn bátur. 

Var þetta í eina skiptið sem þú lentir í sjóskaða á þinni sjómannsævi?

Já ... já, þetta var í eina skiptið sem ég var ... þátttakandi í svona löguðu.

Hvernig var tilfinningin að lenda í svona?

Hún er voðaleg, alveg voðaleg... að missa bát ... alveg hryllileg ... og 
spunkunýjan bát ... hún var rosaleg ... maður var lengi að jafna sig eftir 

þetta ... hann var ársgamall þessi bátur og ég var búin að róa honum í öllum 
veðrum ... samt kemur þetta fyrir ... öllum veðrum ...

Getur það samt talist lukka að þetta gerðist þó allavega  
þegar aðrir bátar voru í kring?

Jájájá ... það var sko lukka, það var sko lukka ... því maður var búinn að 
róa út í ballarhaf í eitt ár á þessum bát. Maður hélt nefnilega að maður væri 
öruggur ... á splunkunýjum bát ... maður var lengi að jafna sig eftir þetta ... 

mjög lengi. En svona er þetta.









Kæru leikshúsgestir
Í mínum huga er mikilvægasta hlutverk hvaða leikhúss sem er falið í því 

að varðveita og blása lífi í sagnaarfinn og menninguna á sínum heimavelli. 
Snæfellsnes er okkar heimavöllur og það er morgunljóst að hér um slóðir er ekkert 
sem setur jafn mikinn svip á söguna og menninguna en sjórinn, sjómennskan og 
sögur af sjó. Það gaf því auga leið, allt frá því að Frystiklefinn hóf starfsemi sína, 

að einhvern daginn yrði efniviðurinn sóttur á sjóinn ... ef svo má segja.
Í dag sýnum við nýtt íslenskt verk. Það fjórða úr smiðju Frystiklefans. Ég vil þakka 
öllum þeim sem komu að verkinu og þá sérstaklega Birgi Óskarssyni og Freydísi 
Bjarnadóttur fyrir það ómetanlega traust sem felst í því að leyfa leikhúsinu mínu 

að gera ykkar sögum skil. Án ykkar jákvæðni og hugrekki hefði þessi sýning aldrei 
getað orðið að veruleika. Þessi sýning er óður til hafsins og allra þeirra sem hafa 

saknað, misst eða endurheimt.

